
				এই পাতাটির মুদ্রণ সংশোধন করা প্রয়োজন। 
চিরদিনই সম্পন্ন হয়ে আসছে,—চিরদিনই সম্পন্ন হবে। তবে আমার মতে যেটা ভাল, আমি সেটা বলুম, করা না করা সে তার ইচ্ছে। যে ভুল করবে তাকেই অনুতাপ কৰ্ত্তে হবে। এই ভগবানের রাজ্যের নিয়ম।”
স্বামীর সব কথার অর্থ কাত্যায়নী না বুঝিলেও এইটুকু বুঝিলেন যে, নিশ্চয়ই কোথাও একটা বড় রকমের অন্যায় হইতেছে, যাহা এখন আর সংশোধন করিবার উপায় নাই । তাহার প্রাণে ব্যথা লাগিল । তিনি স্বামীকে আর কোন প্রশ্ন করিতে পারিলেন না। তাহার নয়ন পল্লব অশ্রু সিক্ত হইয় আসিল । দেবেন বাবু তাহ লক্ষ্য করিলেন, মৃদ্ধ স্বরে বলিলেন, এতে দুঃখ করবার তোমার কিছু নেই, জেনো সবই ভগবানের হাত । যাক নরেনের বিয়ের জন্তে তুমি ভেব না, পঙ্কর বিয়ের পরই আমি তোমার মনের মত একটী রাঙ্গ টুকটুকে বউ দেখে নরেনের বিয়ে দিয়ে দেণব ।”
স্বামীর শেষ কথাটায় কাত্যায়নীর আবার যেন ধড়ে প্রাণ আসিল । সহসা প্রাণে আঘাত লাগায় তিন অনেক কথাই ভুলিয়া গিয়াছিলেন। প্রাণটা ঠাণ্ড হইবামাত্রই তাহার প্রথমেই মনে পড়িল এখনও দুগ্ধ জাল দিবার বাকী রহিয়াছে । তিনি আর দাড়াইতে পারিলেন না, বলিলেন, “তুমি যা ভাল বিবেচন . কৰ্ব্বে তাই হবে।”
কাত্যায়নী গৃহ হইতে বাহির হইয়া গেলেন। দেবেনবাকু উঠিয়া বসিলেন। উন্মুক্ত গবাক্ষে তাহার দৃষ্টি পড়িল । গবাক্ষের

